
iniúchadh investigation  • acmhainn iompartha ualaigh  

load-bearing capacity  • triail síothlaithe percolation test  • tírdhreachadh landscaping  
staidéar allamuigh field study  • An tSuirbhéireacht Ordanáis The Ordnance Survey 

CAIBIDIL 5
INIÚCHADH SUÍMH

TORTHAÍ FOGHLAMA:

• Tuiscint a fháil ar an taighde deisce agus an tábhacht a bhaineann leis sin nuair 

atá suíomh á iniúchadh.

• Na foinsí éagsúla a bhaineann leis an taighde deisce a bheith ar eolas agat.

• Cineálacha éagsúla na hithreach a aithint agus a bheith eolach ar a n-acmhainn 

iompartha ualaigh.

• A bheith in ann na céimeanna atá sa triail síothlaithe a liostú.

• Tuiscint a fháil ar an tírdhreachadh agus ar an mbealach isteach sa suíomh ón 

mbóthar.

NA hEOCHAIRFHOCAIL:

STAIDÉAR DEISCE • AN tSUIRBHÉIREACHT ORDANÁIS• STAIDÉAR ALLAMUIGH  
CINEÁL ITHREACH • DRAENÁIL • SÍOTHLÚ • SCREAMHUISCE • TÍRDHREACHADH 
ACMHAINN IOMPARTHA UALAIGH • BEALACH ISTEACH

RÉAMHRÁ
Bíonn go leor oibre le déanamh ar shuíomh ar bith sula dtosaítear ar an obair 

thógála féin. Bíonn pleanáil agus taighde le déanamh agus, ina theannta sin, is gá 

an suíomh féin a réiteach. Iniúchadh suímh a thugtar ar an gcéim sin uile.

Tá sé tábhachtach a oiread eolais agus is féidir a bhailiú faoin suíomh chun a 

chinntiú go rachaidh an obair thógála chun cinn gan deacrachtaí. Bíonn torthaí an 

taighde sin le cur san áireamh nuair a bhíonn na modhanna tógála agus na hábhair 

thógála á roghnú. Téann na cinntí sin i bhfeidhm ar chostas an tionscadail agus ar 

lonnú deireanach an fhoirgnimh/na bhfoirgneamh ar an suíomh. 

Bíonn dhá chineál taighde le déanamh agus suíomh á scrúdú – an staidéar deisce 

agus an staidéar allamuigh.

Cé gur féidir breathnú orthu mar dhá chúram éagsúla, bíonn an dá staidéar fite 

fuaite ina chéile agus is féidir iad a dhéanamh ag an am céanna.

AN STAIDÉAR DEISCE
Sa staidéar deisce, bailítear eolas ar bith atá ar fáil cheana faoin gceantar. Bíonn 

eolas le fáil ó fhoinsí éagsúla: léarscáileanna na Suirbhéireachta Ordanáis, cáipéisí 

staire, cáipéisí oidhreachta, tuairiscí pleanála agus cáipéisí timpeallachta. Bíonn 

eolas luachmhar le fáil iontu sin faoin topagrafaíocht agus faoi úsáid agus cineál 

na talún sa cheantar. Féach na léarscáileanna thall mar shampla (Fíor 5.1 agus 5.2).

tuama meigiliteach megalithic tomb  • lios hillfort  • cros ard high cross   
tobar beannaithe holy well

Fíor 5.1  Seanléarscáil de Chontae Luimnigh.

Fíor 5.2  Léarscáil de chuid na Suirbhéireachta Ordanáis a léiríonn láithreacha stairiúla – 
tuamaí meigiliteacha, liosanna, crosa arda agus toibreacha beannaithe san áireamh.

sainchomhartha landmark  • foras léarscáilíochta mapping agency   
 baol tuilte flood risk  • reachtaíocht phleanála planning legislation    

iarsma stairiúil historical feature  • cóireáil camrais sewage treatment

LÉARSCÁILEANNA AGUS CÁIPÉISÍ STAIRE
Is é atá i léarscáil ná léiriú grafach ar cheantar ar leith. Bíonn eolas riachtanach 

faoin infreastruchtúr agus faoin topagrafaíocht le feiceáil ar léarscáileanna chomh 

maith leis na sainchomharthaí agus na lonnaíochtaí sa cheantar. Is gá an t-eolas 

sin ar fad a bhailiú chun léargas agus tuiscint cheart a fháil ar an suíomh atá le 

forbairt.

Is fiú léarscáileanna stairiúla (cosúil leis an léarscáil stairiúil de Luimneach  

i bhFíor 5.1) a cheadú chomh maith leis na léarscáileanna nua-aimseartha. 

Tá léarscáileanna den dá chineál ar fáil ón bhforas léarscáilíochta náisiúnta, 

Suirbhéireacht Ordanáis Éireann.

Ní bhíonn gach gné staire le feiceáil ar na léarscáileanna is déanaí ach léiríonn 

siad an zónáil nó an cineál úsáide atá luaite le hachar ar leith talún anois. Rud 

an-tábhachtach a rianaítear ar an léarscáil ná an topagrafaíocht. Fágann sé sin go 

mbíonn sé an-fhurasta gnéithe tábhachtacha a aithint a mbeadh tionchar acu ar an 

bhfoirgneamh nua, talamh íseal ina mbeadh baol tuilte, mar shampla, nó talamh 

ard áit nach mbeadh foscadh ar bith ón ngaoth.

Tugann na sainchomharthaí, na láithreacha stairiúla agus na logainmneacha a 

bhíonn le feiceáil ar na léarscáileanna léargas ar nósanna lonnaíochta sa dúiche 

san am atá thart. Is gá a bheith san airdeall ar nithe dá leithéid sin nuair a bhíonn 

cead pleanála á lorg agus nuair a bhíonn an obair thochailte ar siúl. Má tá líon mór 

liosanna, ráthanna, caisleán nó iarsmaí stairiúla sa cheantar ina bhfuil an suíomh, 

mar shampla, bheadh sé riachtanach a chinntiú nach bhfuil séadchomhartha gar 

don suíomh féin. De réir na reachtaíochta pleanála níl cead forbairt a dhéanamh in 

aice le séadchomhartha ar bith. 

Má tá amhras ar bith ann maidir le séadchomharthaí sa cheantar is iondúil go  

ndéantar suirbhé seandálaíochta ar an suíomh. Is mar sin a dheimhnítear cé acu atá 

nó nach bhfuil tábhacht stairiúil leis an suíomh féin nó le háit ar bith in aice leis.

TAIFID PHLEANÁLA
Tá na taifid phleanála ar fáil saor in aisce ar shuíomh gréasáin na n-údarás áitiúil. 

Iarratas pleanála ar bith a cuireadh isteach i gcomhair an tsuímh atá le forbairt 

nó i gcomhair suíomhanna eile sa cheantar máguaird ba chóir go mbeadh a gcuid 

sonraí le fáil ar na taifid sin. Is fiú na taifid sin a cheadú nó bíonn léargas tairbheach 

le fáil ar dheacrachtaí ar bith a bhainfeadh leis an gcead pleanála, go háirithe:

• An cineál foirgnimh a nglacfaí leis

• Na zóin nach gceadaítear tógáil iontu

• An córas cóireála camrais sa cheantar (má theastaíonn an t-eolas sin).

SONRAÍ TEICNIÚLA AGUS TIMPEALLACHTA
Féachtar le tréithe geolaíochta agus timpeallachta an tsuímh a shainiú mar chuid 

den staidéar deisce. Is fearr é sin a dhéanamh i dtús an phróisis chun go mbeidh an 

obair cheartaitheach remedial work

forbróir in ann an modh oibre is oiriúnaí 

don tionscadal a roghnú. Ina theannta sin 

bíonn sé in ann aon obair cheartaitheach is 

gá a dhéanamh ar an suíomh a chur i gcrích 

sula dtugtar faoin obair thógála i ndáiríre.

Baintear leas as an eolas a bhailítear nuair 

a bhíonn cinneadh le déanamh maidir 

leis an gcineál dúshraithe a theastódh 

ar shuíomh ar leith. Foilsíonn Cumann 

Geolaíochta na hÉireann léarscáileanna a 

léiríonn príomhghnéithe geolaíochta na 

tíre. Foilsítear léarscáileanna eile a thugann 

eolas níos mine ar an gcineál ithreach a 

fhaightear i gcontaetha ar leith. Ba ghá na 

léarscáileanna sin ar fad a cheadú. Tá na 

cineálacha ithreach a fhaightear ar fud na 

hÉireann le feiceáil i bhFíor 5.3. Tugann an 

taighde deisce  léargas áirithe ar an suíomh 

ach is gá cuairt a thabhairt ar an suíomh 

chun léargas ceart iomlán a fháil air.

AN STAIDÉAR 
ALLAMUIGH 
Nuair a bhíonn an staidéar deisce i gcrích 

is iondúil go dtugtar cuairt ar an suíomh 

féin ansin chun é a iniúchadh. B’fhéidir go 

ndeimhneofaí cuid den eolas ón staidéar 

deisce ansin, nó b’fhéidir go dtiocfadh 

eolas nua chun solais nach bhfacthas le linn 

an staidéir deisce.

Faightear léargas réadúil fisiciúil ar an 

suíomh nuair a thugtar cuairt air don 

staidéar allamuigh. Céim thábhachtach 

sa staidéar is ea an talamh a shiúl lena 

bhreathnú. Bítear ag faire amach le 

haghaidh bac nó fásra a bheadh le glanadh 

den suíomh sula dtugtar faoin obair 

thógála, mar shampla. Ní mór gnéithe 

éagsúla den suíomh a thomhas go cruinn 

agus tástálacha áirithe a dhéanamh ar ball 

freisin.

Aolchloch charbónmhar

Sceall is gaineamhchloch Namúrach 

Comhstrataim ghuail

Carraig Bholcánach

Eibhear

Ionsáitigh bhoinn

Créanna Treasacha

Cailc

Lias íochtarach

Nua-ghaineamhchloch rua

Sean-ghaineamhchloch rua

Gaineamhchloch is sceall

Sceall, gaineamhchloch, basalt

Gaineamhchloch is slinn Chaimbriach

Siosta is naghas

Naghas Leodhaiseach

Eochair

T

Fíor 5.3  Léarscáil gheolaíoch na hÉireann.

Fíor 5.4  Ailtire amuigh ar an suíomh.

cairéalacht quarrying  • dramhaíl ghuaiseach hazardous waste  
imscrúdú ithreach soil investigation  • dramhuisce wastewater  • feochadán thistle  

 buachalán ragwort  • raithneach bracken  • fearnóg alder  • feileastram iris  • luachair rushes

EOLAS ÁITIÚIL
Is minic a bhíonn eolas luachmhar ag an bpobal áitiúil faoina gceantar féin. Ba 

chóir é sin a chur san áireamh agus cuairt á tabhairt ar an suíomh. B’fhéidir go 

dtiocfadh eolas faoi chuid de na nithe seo thíos as comhrá le daoine ón gceantar:

• Cúrsaí draenála

• An cineál dúshraithe is oiriúnaí don cheantar

• Cead pleanála

• Úsáid na talún sa cheantar

• Gnéithe stairiúla is gá a chur san áireamh.

Is fiú a fháil amach cén úsáid a baineadh as an talamh san am atá thart. An raibh 

mianadóireacht nó cairéalacht ar siúl ar an suíomh, b’fhéidir, nó an raibh dramhaíl 

ghuaiseach á stóráil ar an suíomh uair ar bith? Is féidir am agus acmhainní a spáráil 

ach eolas dá leithéid a fháil sula dtosaítear ar an obair thógála.

IMSCRÚDÚ ITHREACH
Ní mór dúshraith cheart a chur faoi theach ar bith. Mura mbíonn an talamh faoin 

dúshraith daingean, afách, ní bheidh daingne ar bith ag baint leis an dúshraith 

féin. Dá bharr sin, is gá an cineál ithreach a fhaightear ar an suíomh a fhiosrú go 

cuimsitheach. 

Bíonn tionchar ag cineál na hithreach a fhaightear ar an suíomh ar na gnéithe seo 

a leanas den obair thógála:

• An dúshraith

• An áit ina gcuirfí dabhach shéarachais (má theastaíonn ceann)

• Mar a shileann an t-uisce dromchla den suíomh

Sa chás go mbíonn dabhach shéarachais le cur isteach scrúdaítear an ithir le cinntiú 

gur féidir an dramhuisce (camras) a chóireáil i gceart ar an suíomh. Is gá triail 

síothlaithe a dhéanamh chun a chinntiú go rithfidh go leor den dramhuisce cóireáilte 

ón suíomh go sábháilte. Níl cead an dabhach shéarachais a chur róchóngarach don 

teach. Ag brath ar an gcineál tí agus ar an gcineál daibhche a bheadh le cur isteach  

bheadh íosmhéid deighilte de idir 7 m agus 10 m ag teastáil idir an dabhach agus 

an teach.

CINEÁL NA hITHREACH
Is féidir méid áirithe a aithint mar gheall ar an ithir ach siúl timpeall an tsuímh.  

Nuair is suíomh úrnua atá i gceist is féidir cineálacha mí-oiriúnacha ithreach a 

aithint as an bhfásra atá sa treis. Mar shampla, tugann feochadáin, buachalán agus 

raithneach le fios go bhfuil an ithir go maith. Is droch-chomhartha é má bhíonn 

fearnóga, feileastraim agus luachair ag fás ann, áfach.

Mar threoir an-gharbh, faightear ithir mhaith thirim in oirthear agus i ndeisceart 

na hÉireann. Ní bhíonn an ithir chomh maith ná chomh tirim céanna san iarthar 

agus sa tuaisceart.

dlús density  • fo-ithir subsoil  • aolchloch limestone  • gaineamhchloch sandstone  • sceall shale  
slinn slate  • bailchríoch finish  • leibhéal an inbhéarta invert level  • screamhuisce groundwater

Ceann de na rudaí is mó a 

bhíonn le cur san áireamh agus  

oiriúnacht an tsuímh á meas ná 

cineál na hithreach atá ann. Bíonn 

tionchar ag an ithir ar an gcineál 

dúshraithe a theastódh agus dá 

bharr sin fostaítear suirbhéir 

talún a dhéanann trialacha 

éagsúla chun cineál na hithreach 

a dheimhniú. Is tábhachtaí fós 

suirbhé ithreach a dhéanamh 

nuair is suíomh úrnua atá i gceist.

I dtuairisc an tsuirbhéara talún déantar cur síos ar an acmhainn iompartha ualaigh 

atá san ithir ar an suíomh. Is ionann an acmhainn iompartha agus an cumas atá san 

ithir chun ualach a iompar. Chomh maith leis sin, molann tuairisc an tsuirbhéara an 

cineál dúshraithe a d’oirfeadh don tionscadal agus b’fhéidir go molfaí srian a chur 

le méid agus le hairde an fhoirgnimh dá bharr sin. Is ar dhlús na hithreach agus 

sonraí ábhartha eile a bhunaítear moltaí an tsuirbhé.

Déanann an suirbhéir poill tástála a thochailt in áiteanna éagsúla ar fud an tsuímh. 

Más gnáth-theach atá beartaithe, is iondúil poll 1 m faoi 1 m a thochailt agus é idir 

2.5 m agus 4 m ar doimhneacht. Ciallaíonn sé sin gur féidir na sraitheanna atá san 

fho-ithir a fheiceáil go soiléir agus a aithint. Is féidir an ithir ar fud an tsuímh go 

léir a mheas ach torthaí ó roinnt poll éagsúla a chur san áireamh. Tá poll tástála 

le feiceáil i bhFíor 5.6 agus tá na sraitheanna ithreach a mbeifí ag súil leo léirithe 

i bhFíor 5.7.

Ar na cineálacha carraige 

agus ithreach a fhaightear go 

minic in Éirinn tá; aolchloch, 

gaineamhchloch, sceall, cré 

agus slinn. Slí an-mhaith 

chun an foirgneamh nua 

a neadú sa timpeallacht 

ná an chloch nó an ithir a 

fhaightear sa cheantar a 

úsáid mar amhábhar nuair 

atá bailchríoch á cur ar an 

obair thógála.

Ithir scaoilte
(ní maith í chun ualach a iompar)

A B

Ithir dhlúth
(níos fearr chun ualach a iompar)

Dlús na hithreach

2 m

1 m
Píopaí atá beartaithe 

Clúdach ar an
bpoll ar feadh

48 uair

Screamhuisce

Leibhéal inbhéarta an 
 phíobáin síothlaithe is ísle

Trasghearradh 

Píobán

Leibhéal an inbhéarta

1 m

Is féidir tógáil ar an 
suíomh má tá sé 
faoi bhun 1 m 

má tá faoi bhun 1 m

ar phíobán

Fíor 5.5  Bíonn ithir scaoilte agus ithir dhlúth ann. Ní mór dlús áirithe  
a bheith san ithir le go mbeidh sé oiriúnach chun tógála.

Fíor 5.6  Poll tástála.

húmas humus  • barrithir topsoil  • carraig shíonchaite weathered rock  • buncharraig bedrock 
siolta silt  • ciliniútan kilonewton  • balctha compacted  • calcaid stiff sand/clay  • úsc ooze

Aithnítear sé chatagóir carraigeacha agus ithreach 

i dtaca le cúrsaí foirgníochta: 

Tá sé riachtanach go dtuigtear cén cineál ithreach,  

nó cén meascán de chineálacha ithreach, a 

fhaightear ar an suíomh. Bíonn acmhainn iompartha 

éagsúil ag gach cineál ithreach ar leith. Is ionann 

an acmhainn iompartha ualaigh agus an meáchan 

is féidir le hachar talún ar leith a choinneáil.  

Ina kN/m2 (ciliniútain sa mhéadar cearnach) a 

thomhaistear an acmhainn iompartha ualaigh. Má 

tá acmhainn iompartha níos ísle ná 150 kN/m2 san 

ithir ciallaíonn sé gur féidir an ithir a mhúnlú sna 

lámha. Tá an méid sin fíor chomh maith i gcás na 

rangúchán ithreach is ísle – móin, siolta agus créanna 

áirithe, mar shampla. Léiríonn Tábla 5.1 an gaol idir 

cineál na hithreach agus an acmhainn iompartha 

ualaigh atá aige.

Tábla 5.1: Cineálacha Ithreach

Catagóir ithreach

1. Gaineamh

agus

2. Gairbhéal

Cineál na fo-ithreach Acmhainn Iompartha Cur síos

Gaineamh balctha

Gairbhéal balctha

Gaineamh scaoilte

Gairbhéal scaoilte

> 600 kN/m2

> 300 kN/m2

> 100 kN/m2

> 200 kN/m2

Deacair le saothrú. Is gá piocóid a 
úsáid chun í a thochailt.

Éasca le saothrú. Ní gá ach spád a 
úsáid chun í a thochailt.

3. Cré

agus

4. Gairbhéal

Cré chrua

Calcaid

Cré bhog

Cré dhaingean

300 – 600 kN/m2

150 – 300 kN/m2

75 kN/m2

75 – 150 kN/m2

Is gá piocóid a úsáid chun í a 
thochailt. Ní féidir í a mhúnlú de 
láimh.

Is féidir spád a úsáid chun í a 
thochailt. Is féidir í a mhúnlú leis na 
méara ach brú mór a chur uirthi.

Siolta/cré b(h)og

Gaineamh/cré b(h)og

Siolta an-bhog

Cré an-bhog
75 kN/m2

Is furasta í a thochailt agus is furasta 
í a mhúnlú de láimh.

Úscann sí amach trí do mhéara 
nuair a fháisctear i do lámh í.

5. Móin Bog/daingean < 75 kN/m2 Níl sí oiriúnach chun tógáil uirthi.

• Carraig

• Gaineamh

• Gairbhéal

• Cré

• Siolta

• Móin

Húmas

BBarrithir

Carraig
shíonchaite

Buncharraig

Fíor 5.7 Cisil na hithreach.

poll síothlaithe percolation hole  • síothlú percolation  • maoschlár water table  

DRAENÁIL AGUS 
SCREAMHUISCE
Tá sé tábhachtach go mbeadh  

leibhéal an screamhuisce ar an 

suíomh ar eolas sula dtosaíonn an 

obair thógála. Tochlaítear poill 

tástála chun an leibhéal sin a 

aimsiú. Dá mbeadh an maoschlár 

an-ard sa cheantar (is é sin, dá 

mbeadh an leibhéal uisce san ithir 

an-ard) seans go mbeadh tuillte 

ann nó go mbeadh sé deacair a 

bheith ag tochailt go sábháilte ann. 

Ar ndóigh, ba chóir a thuiscint go 

mbíonn leibhéal an mhaoschláir ag 

athrú i rith na bliana.

Tochlaítear poll tástála chun leibhéal an screamhuisce ar an suíomh a thomhas. 

Úsáidtear an poll sin chun oiriúnacht an tsuímh mar láthair shíothlúcháin a thástáil  

freisin (Fíor 5.6 agus 5.8). Poll 1 m cearnach a bhíonn sa pholl tástála agus ní mór 

é a thochailt go dtí doimhneacht 2 m faoi bhun leibhéal inbhéarta an phíobáin 

síothlaithe atá le leagan. Is é atá i gceist le leibhéal inbhéarta an phíobáin ná líne 

chothrománach ag an bpointe is ísle den phíobán nuair a bheidh sé leagtha ina 

áit. Clúdaítear barr an phoill tástála agus fágtar ar feadh ar a laghad dhá lá é. 

Tomhaistear doimhneacht an uisce sa pholl ansin. Má tá leibhéal an uisce níos 

doimhne ná 1 m ní bheidh aon mhaith sa talamh mar shuíomh tógála.

AN TRIAIL SÍOTHLAITHE
Tá sé riachtanach triail síothlaithe a dhéanamh má tá dabhach shéarachais 

dá chuid féin le bheith nasctha leis an bhfoirgneamh atá beartaithe. Baineann 

rialacha dochta pleanála agus timpeallachta le draenáil an chamrais phríobháidigh 

in Éirinn. Leagtar béim ar leith ar dhabhcha séarachais i gcúrsaí pleanála, déantar 

plé níos mine ar an ábhar sin i gCaibidil 23.

Tomhaiseann an triail síothlaithe an ráta ar a mbíonn an t-uisce ag síothlú tríd 

an ithir. Léiríonn an triail cé chomh tapa nó cé chomh mall agus a dhraenálann 

an t-uisce ó áiteanna éagsúla ar an suíomh. Má bhíonn an ráta sin róthapa nó 

rómhall ní bheidh gnáthdhabhach shéarachais oiriúnach don fhoirgneamh agus 

beidh córas éigin eile ag teastáil chun an camras a dhiúscairt. 

Is féidir an poll tástála a rinneadh chun leibhéal an screamhuisce a mheas a úsáid 

arís don triail síothlaithe. Sa chás sin, áfach, ní mór an poll sin a bheith tochailte 

san áit ina bhfuil sé beartaithe an dabhach shéarachais a chur. Dála na trialach 

screamhuisce, maireann an triail síothlaithe dhá lá ar a laghad. Ní mór dhá pholl 

síothlaithe ar a laghad a thochailt chun na torthaí a dheimhniú in aghaidh a chéile.

Fíor 5.8 Poll síothlaithe.

Thart ar
800 mm faoi
thalamh

Leibhéal an inbhéarta 

300 mm 400 mm

300 mm
300 mm

Píobán beartaithe 

  Turgnamh: An ráta síothlaithe ar shuíomh a thástáil
  COMHTHÉACS AN TURGNAIMH:

  Caithfidh an t-uisce síothlú go héifeachtúil chun na rialacháin phleanála                                                                                                                                        

                          agus timpeallachta a shásamh.

TREALAMH RIACHTANACH:

Miosúr, staduaireadóir, spád/sluasaid, neart uisce

CUR CHUIGE:

Tochail poll tástála 2 m ar doimhneacht san áit atá beartaithe don dabhach 

shéarachais. Ag bun an phoill sin tochail poll cearnógach eile, é 300 mm ar leithead 

agus 400 mm ar doimhneacht.

Fág taobhanna an phoill garbh - ba chóir go mbeadh an dromchla nádúrtha le 

feiceáil ann.

Déan nóta den am. Líon an poll go béal le huisce. Fan seacht n-uair an chloig agus lig 

don uisce sileadh tríd an ithir.

Tar éis seacht n-uair an chloig líon an poll le huisce arís agus fág thar oíche é.

Lá arna mhárach, líon an poll le huisce arís. Déan é ag an am céanna den lá agus a 

rinneadh é ag Céim 2 thuas.

Fan go dtiteann leibhéal an uisce ó 400 mm go dtí 300 mm.

Bain úsáid as staduaireadóir ansin agus breac síos an méid ama a ghlacann sé ar 

leibhéal an uisce titim ó 300 mm go dtí 200 mm. 

Athlíon an poll go leibhéal 300 mm arís. Breac síos an méid ama a ghlacann sé ar 

leibhéal an uisce titim ó 300 mm go dtí 200 mm arís. Déantar é sin trí huaire ar fad.

Ar bhonn na n-aonad ama t a dhéantar luach síothlaithe an phoill a thomhas. Chun 

é sin a ríomh, faigh meánluach na dtrí léamh ama agus roinn an tsuim sin ar a 

ceathair. Is ionann an toradh sin agus an méid ama a thógann sé ar leibhéal an uisce 

titim 25 mm.

CÉIM 1

CÉIM 2

CÉIM 3

CÉIM 4

CÉIM 5

CÉIM 6

LEAGAN AMACH AGUS TÍRDHREACHADH
Nuair a bhíonn an suíomh á mheas ar 

dtús ba cheart machnamh a dhéanamh 

ar conas a úsáidfear an spás timpeall ar 

an teach. Is féidir an spás sin a mhúnlú 

chun foscadh agus príobháideacht a 

thabhairt. I gceantair thuaithe b’fhearr 

cloí le tírdhreachadh nádúrtha sa chaoi 

is go neadaítear an teach isteach leis an 

timpeallacht. Ba chóir aon ghnáthóga 

fiadhúlra atá timpeall ar theach a 

choinneáil agus a chuimsiú mar chuid 

den tírdhreachadh. Níor chóir léanta, 

coillearnacha, ná gnéithe nádúrtha eile 

den chineál sin a scriosadh ar mhaithe le 

tírdhreachadh a dhéanamh. 

Má bhíonn cóiriú de dhíth ar an 

talamh timpeall ar an bhfoirgneamh, 

nó más gá plandaí a chur, ba chóir cloí 

le plandaí agus crainn dhúchasacha 

a bheadh ag teacht leis na plandaí a 

fhaightear sa dúiche. I dtimpeallacht 

uirbeach, ar ndóigh, bheadh modhanna 

agus stíleanna garraíodóireachta 

nua-aimseartha inghlactha. I gcás 

mar sin b’fhéidir go measfaí plásóga 

bearrtha agus claíocha glana díreacha a 

bheith oiriúnach.

Cé gur fearr an tírdhreachadh a 

phleanáil i dtús an tionscadail ní gnách 

tabhairt faoin obair go dtí go mbíonn 

Fíor 5.9  Tírdhreachadh mí-oiriúnach ar shuíomh tuaithe. Ba 
chóir plásóga mionbhearrtha, plandaí neamhdhúchasacha 
agus fálta cuaillí a sheachaint faoin tuath. 

Fíor 5.10  Bíonn an tírdhreachadh níos oiriúnaí nuair a 
bhaintear úsáid as gnéithe dúchasacha chun an teach a neadú 
isteach sa tírdhreach

Leantar na seacht gcéim chéanna i bpoll síothlaithe eile agus cuirtear na torthaí ón 

dá pholl i gcomparáid lena chéile.

Chun na rialacháin a shásamh caithfidh an toradh t a bheith sa raon idir 5 agus 60. 

Má bhíonn an luach t faoi bhun an fhigiúir sin nó os a chionn, meastar gur teip a bhí 

sa tástáil. Sa chás sin, caithfear bealach eile a aimsiú chun an camras a dhiúscairt. 

CÉIM 7

gnáthóg fiadhúlra wildlife habitat  • léana meadow  • coillearnach woodland 
fál cuaillí picket fence

fál sceach hedgerow  • líne amhairc sightline  • cuasach concave   
spréite splayed  • dronnach convex

an foirgneamh tógtha. Fágann sé sin nach mbíonn bac ar bith ar an innealra 

foirgníochta, ar na feithiclí ná ar na hoibrithe agus iad i mbun a gcuid cúraimí.

AN BEALACH ISTEACH SA SUÍOMH
Nuair atá cinneadh déanta maidir leis an áit is fearr ar an suíomh chun an teach a 

thógáil agus maidir leis an tírdhreachadh a dhéanfar agus an teach tógtha, is féidir 

an áit a mbeidh an bealach isteach sa suíomh a shocrú. Ní mheasfar an bealach 

isteach a bheith sábháilte mura mbíonn radharc glan uaidh ar feadh 45 méadar sa 

dá threo. Uaireanta is gá fál sceach a leagan chun go mbeidh na línte amhairc sin 

ann. Níor cheart fálta sceach a leagan, áfach, mura mbíonn sé iomlán riachtanach. 

Léiríonn Fíor 5.11 gur féidir an 

líne amhairc chuí a chruthú ag 

an mbealach isteach agus an fál 

sceach a chaomhnú ag an am 

céanna.

Nuair is féidir, coimeádtar cibé 

bealach isteach a bhí sa suíomh 

cheana féin, ach má mheastar 

nach bhfuil an bealach isteach 

sin sábháilte beidh bealach 

isteach nua ag teastáil. 

Baineann riachtanais ar leith leis 

an mbealach isteach. Caithfidh sé 

oscailt amach ar uillinn 45 céim 

ar an dá thaobh, caithfidh sé a 

bheith ar a laghad 5 m siar ón 

mbóthar, agus caithfidh sé a 

Bealach isteach cuasach

Bealach isteach spréite

Bealach isteach dronnach

Bealach isteach
  beartaithe

Líne amhairc

Fíor 5.11  An líne amhairc ag an mbealach isteach sa suíomh. 

Fíor 5.12   
Bealaí isteach de chineálacha éagsúla. 

bheith ar a laghad 3 m ar leithead. Ní chiallaíonn na riachtanais sin go gcaithfidh 

gach bealach isteach a bheith díreach mar a chéile, áfach. Tá trí leagan amach 

éagsúla le feiceáil i Fíor 5.12 agus iad uile ag cloí leis na riachtanais thuasluaite.

Is fearr a luífidh an fhorbairt nua isteach lena timpeallacht má choinnítear na 

teorainneacha bóthair agus teorainneacha an tsuímh mar a bhí sular cuireadh tús 

leis an obair. Baineann tábhacht níos mó leis sin i gceantar tuaithe. Léiríonn Fíor 5.13 

an tionchar a bhíonn ag tírdhreachadh de chineálacha éagsúla ar theorainn cois 

bóthair. Sa chéad phictiúr, tá an teach rófheiceálach. Leagadh fál sceach nádúrtha, 

rud a chuireann isteach ar líne nádúrtha an bhóthair. Sa dara pictiúr cuidíonn an 

cumhdach nádúrtha an teach a neadú sa timpeallacht. Cruthaíonn an cumhdach 

sin deighilt nádúrtha idir an teach agus an bóthar agus is féidir an deighilt sin a 

threisiú ach breis plandaí a chur. 

Fíor 5.13  Má chloíonn an tírdhreachadh le teorainneacha 
seanbhunaithe an bhóthair agus an tsuímh, cuideoidh sé 
chun an teach a neadú isteach sa timpeallacht.  

CEISTEANNA CLEACHTAIDH

1. Cad is staidéar deisce ann agus conas a dhéantar é?

2. Cad é an difear idir staidéar allamuigh agus staidéar deisce?

3. Cén fáth ar ghá suirbhéireacht agus rangú a dhéanamh ar an ithir a fhaightear ar an 
suíomh?

4. Ainmnigh dhá chomhartha a thugann le fios go bhfuil an ithir go maith.

5. Ainmnigh dhá chomhartha a thugann le fios go bhfuil an ithir go dona.

6. Cad chuige a ndéantar an triail síothlaithe?

7. Déan cur síos ar na céimeanna a bhaineann leis an triail síothlaithe.

8. Mínigh na riachtanais a bhaineann le bealaí isteach. Bain úsáid as nótaí agus sceitsí 
néata saorláimhe.

9. Mínigh conas is féidir foirgneamh a neadú isteach sa tírdhreach áitiúil trí 
thírdhreachadh a dhéanamh ar theorainneacha an tsuímh. Bain úsáid as nótaí agus 
sceitsí néata saorláimhe.


